
						З пляцоўкі Вікікрыніцы

					

					


					
					
					Гэта старонка была вычытаная
А другая ў людзей

Гадавала дзяцей,

Не зазнаўшы прасветнай часіны;

Ды таксама скрозь сон

Чуцен быў яе стон:

Ах ты, доля—няволя жанчыны!


Ой, настаў ужо час

Пашукаць іншых крас,

Як дагэтуль вы мелі, сястрыцы.

Голас ваш малады,

Адчураўшысь нуды,

Забурліць хай бунтарскай крыніцай!


Годзе кіснуць, марнець,

Песні смутныя пець, —

Ладзіць новую час гаспадарку!

Казкі новыя ў свет,

Дум палаючых цвет

Кінь, сялянка, з сястрой пролетаркай!


Менск. 1924 г.

